
	Disgrifiad:

	Cychwyn
	Beth yw rhyngrwyd gwell? Trafod syniadau ynghylch sut olwg allai fod ar ryngrwyd gwell.

	Gweithgaredd
	Syniadau, apiau a chreu:  Mewn grwpiau, meddyliwch am syniad i wneud y rhyngrwyd yn lle gwell. Crëwch gyflwyniad i’w roi i weddill y dosbarth.

	Gweithgaredd
	Amser cyflwyno! Amser cyflwyno; gwahoddwch bob grŵp i gyflwyno eu syniadau i’w cyfoedion.

	Sesiwn lawn
	Amser penderfynu: Mae pob grŵp yn gwerthuso’r cyflwyniadau yn erbyn y briff ac yn enwebu eu hoff gyflwyniad.

	Gweithgareddau estyn
	Chwilio am gefnogaeth: Dylai’r disgyblion lunio llythyr yn gofyn am gefnogaeth ar gyfer eu ap oddi wrth bartneriaid ariannu posibl.


	Amser:  Amhenodol

Mae hwn yn weithgaredd penagored a all gymryd cyn lleied o amser/cyn hired ag sy’n angenrheidiol
	Trefnu: Grwpiau o 4-5. Gosod yr ystafell ddosbarth ar gyfer cyflwyniadau a sesiwn holi ac ateb 

	Paratoi : 
Argraffwch daflen friffio, rhannwch y dosbarth yn grwpiau o 4/5 –  efallai y dymunwch osod yr ystafell ddosbarth i alluogi gwaith grŵp. 
	Adnoddau: Taflen briffio, deunyddiau i greu cyflwyniad ( papur mawr, ysgrifbinnau a.y.y.b )

	Cychwyn
Beth yw rhyngrwyd gwell?

Gofynnwch i’ch dosbarth ystyried sut olwg allai fod ar ryngrwyd gwell. Gallwch naill ai wneud hyn fel dosbarth, gan wneud nodiadau ar y bwrdd a chithau’n hwyluso’r drafodaeth gan ddefnyddio’r cwestiynau annog isod. Fel arall, gallech roi’r cwestiynau ar ddarnau mawr o bapur o gwmpas yr ystafell a gofyn i’r dosbarth ychwanegu eu syniadau ac yna rhoi adborth fel grŵp wedi hynny.  

Cwestiynau annog i helpu gyda’r drafodaeth:

· Beth ydych chi’n ei hoffi am y rhyngrwyd?  

· A ddylai fod mwy ar gael i chi ei wneud ar-lein?

· Beth yw’r materion presennol sy’n eich cythruddo/cynhyrfu chi fwyaf?  Sut gallem fynd i’r afael â’r materion hyn yn well?
· A oes angen i’r rhyngrwyd fod yn fwy diogel?
· Sut gallech chi  wneud y rhyngrwyd yn lle gwell? e.e. bod yn fwy caredig, peidio â thorri’r gyfraith wrth lawrlwytho, ystyried beth rwy’n ei bostio ar-lein a.y.y.b.
Dewis ychwanegol:

Gorffennwch y sesiwn gychwynnol trwy ddangos enghreifftiau o apiau a grëwyd gan bobl ifanc sydd â’r nod o annog pobl i wneud y mwyaf o’r rhyngrwyd.  Rydym wedi darparu rhai enghreifftiau bwyd go iawn yn y blwch dolenni defnyddiol.
	Gweithgaredd 

Syniadau, apiau a chreu
Rhannwch y dosbarth yn grwpiau o 4 neu 5 a dosbarthwch y briff a luniwyd gan yr UK Safer Internet Centre.  Darllenwch y briff fel dosbarth. 

Yr her ar gyfer y grŵp yw meddwl am syniad creadigol ar gyfer ap  a fydd yn annog pobl i wneud y mwyaf o’r rhyngrwyd. ( Ar gyfer eu cyflwyniad, efallai y bydd angen adnoddau i wneud posteri.)

Strwythur:

· Bydd y grwpiau yn amlygu’r broblem sy’n gysylltiedig â’r rhyngrwyd y maent eisiau ei datrys.
· Yna, bydd y grwpiau’n trafod syniadau ac atebion creadigol i’r broblem hon.

· Bydd y grwpiau’n datblygu eu hoff syniad ac yn creu cyflwyniad 5 munud o hyd i’w arddangos i weddill y dosbarth. Mae angen iddo fod yn weledol, yn addysgiadol ac yn dal sylw. Mae angen i chi berswadio eich cyd-ddisgyblion mae eich ap chi yw’r un gorau!   

	Gweithgaredd

Amser cyflwyno!

Gwahoddwch bob grŵp i du blaen y dosbarth i gyflwyno eu ap ar gyfer rhyngrwyd gwell i weddill y dosbarth. Anogwch y rheiny sy’n gwrando i holi cwestiynau wedyn.

	Sesiwn Lawn
Amser penderfynu!

Mae pob grŵp yn gwerthuso’r cyflwyniadau yn erbyn y briff ac yn enwebu eu hoff gyflwyniad. Ni chaiff y plant bleidleisio drostynt eu hunain. Dylid annog grwpiau i beidio â phleidleisio drostynt eu hunain!

Gall y gweithgaredd hwn hefyd annog adolygiad gan gyfoedion. Gofynnwch i bob grŵp pa gyflwyniad yr oedden nhw o’r farn oedd gryfaf a beth yr oeddent yn ei hoffi amdani, a beth yr oeddent o’r farn y gellid ei wella i’w wneud hyd yn oed yn gryfach.

	
	Estyn
Chwilio am gefnogaeth: 

Dylai disgyblion lunio llythyr yn gofyn am gefnogaeth ar gyfer eu  ap. Gallai fod yn gefnogaeth ariannol neu dechnegol. Mae angen iddyn nhw amlygu pwyntiau gwerthu unigryw yr apiau, a pherswadio’r darllenwr i gynnig ei gefnogaeth i’w ddatblygu. (Gweithgaredd a awgrymir yw hwn; nid oes angen postio’r llythyr.)

DIWRNOD DEFNYDDIO’R RHYNGRWYD YN FWY DIOGEL 2014 �Cynllun Gwers Uwchradd


‘Creu rhyngrwyd gwell’








Ariannwyd ar y cyd gan yr Undeb Ewropeaidd








Cynulleidfa Darged


Cyfnod allweddol 3 a 4





Nod y Wers 


Paratoi disgyblion i gyflwyno eu syniadau creadigol ar gyfer ap a fydd yn cyfrannu at ryngrwyd ‘gwell’. Mae cynllun y wers yn annog y disgyblion i amlygu ac archwilio sut olwg, yn eu barn nhw, y byddai ar ryngrwyd gwell. Bydd y disgyblion yn amlygu rhai o’r prif broblemau y maent yn eu hwynebu ar-lein ac yn gweithio gyda’i gilydd i greu cyflwyniad gwerthu ar gyfer ap a fydd yn cyfrannu at ryngrwyd mwy cadarnhaol a diogel. Bydd y grwpiau’n cael eu herio i ddewis eu cynulleidfa darged ac ystyried partneriaid ag arbenigedd yn y maes y gallent ofyn am help ganddynt (e.e. UKSIC, Beatbullying, PEGI, gweithgynhyrchwyr gemau ac ati).  Bydd cynllun y wers hefyd yn helpu plant i gydnabod beth yw eu rôl o ran gwneud y rhyngrwyd yn lle mor wych, creadigol a diogel â phosibl.  








Amlinelliad o’r wers

‘Creu rhyngrwyd gwell’








Ariannwyd ar y cyd gan yr Undeb Ewropeaidd








Dolenni defnyddiol


Apiau wedi’u creu i annog rhyngrwyd gwell:


Prompt me Nina. Crëwyd gan ferch 14 oed i annog cyfrineiriau ar-lein http://www.promptmenina.com/


Enillwyr Apps for good 2013. Nid ydynt yn canolbwyntio ar e-ddiogelwch, ond atebion syml i broblemau bob dydd. Crëwyd fel rhan o raglen Apps for Good http://www.techcityinsider.net/meet-the-seven-winners-of-the-2013-apps-for-good-awards/

Briff ‘Creu rhyngrwyd gwell’








Trosolwg


Rydych yn cael eich herio i feddwl am syniad ar gyfer ap a fydd yn gwneud y rhyngrwyd yn lle gwell. Gallai eich ap wneud y rhyngrwyd yn fwy diogel, yn fwy o hwyl neu’n gwneud bywyd yn haws i ddefnyddwyr. Mae templed isod i’ch helpu i greu eich cyflwyniad. 





Mae’r syniadau gorau yn dechrau gyda phroblem y mae angen ei datrys


Byddwch yn benodol, yn syml ac amlygu’r rheiny sy’n cael eu heffeithio fwyaf gan y broblem hon. Gallai’r broblem fod yn rhywbeth fel – rwyf wastad yn anghofio dweud pen-blwydd hapus wrth fy ffrindiau ar Facebook, rwyf eisiau siarad yn erbyn pobl negyddol ar twitter, nid wyf yn gwybod sut mae rhoddi i elusennau ar-lein...








Ariannwyd ar y cyd gan yr Undeb Ewropeaidd








Atebion ar ôl trafod syniadau: 


Ar ddarn mawr o bapur, trafodwch fel grŵp syniadau ynglŷn â’r ffyrdd y gallech frwydro yn erbyn y broblem hon, meddyliwch yn greadigol a cheisiwch feddwl am gymaint o syniadau â phosibl.





Amlygwch y syniadau hynny rydych chi o’r farn y byddent yn gweithio orau fel ap a thrafodwch fel grŵp pa syniad rydych yn ei hoffi orau ac ystyriwch sut y dylech ei ddatblygu a’i gyflwyno i’ch dosbarth.








Creu eich cyflwyniad:


Mae angen i’ch cyflwyniad fod yn weledol, yn addysgiadol, yn eglur ac yn dal sylw. Mae angen i chi berswadio eich cyd-ddisgyblion mae eich ap chi yw’r un gorau!





Amlinellwch eich problem.


Pwy yw eich cynulleidfa darged?


Esboniwch eich syniadau rhagarweiniol.


Esboniwch pam yr ydych chi wedi dewis y syniad y gwnaethoch ar gyfer yr ap. 


Beth mae eich ap yn ei wneud? Gwnewch yr adran hon mor eglur ac addysgiadol â phosibl!


Pam mae eich ap chi’n wahanol i rai eraill ar y farchnad?


Sut olwg allai fod ar eich ap? 


























Ein problem grŵp yw...























Cynulleidfa darged:








